
Успомніце. У якіх раней вывучаных творах бе-
ларускіх пісьменнікаў ужо вялася гаворка на тэму 
працы, выбару прафесіі, служэння чалавека грамад-
ству? Якія героі ўслаўляліся ў гэтых творах? За што 
асуджаліся некаторыя персанажы?

Бра́цца за ста́лую рабо́ту — выбраць прафесію, якая дае 
плён, будзе карміць. 
Вол — сельскагаспадарчая жывёла, бык. Пры яго дапа-
мозе ў старажытныя часы сяляне апрацоўвалі зямлю. 
Заня́ць вала́ — мэтанакіравана павесці ці пагнаць быка 
куды-небудзь. 
Ку́зня — майстэрня з горнам для ручной коўкі металу.
Ста́лы — тут: пастаянны.
Мло́сна — нядобра, моташна.

Ад крадзенага не пасыцееш
Беларуская народная казка

Былі ў аднаго чалавека два сыны. Як выраслі яны, 
бацька сказаў:

— Пара́, сыны, за ста́лую работу брацца. Хто з вас 
чым хоча заняцца?

Маўчаць сыны: не ведаюць, якую сабе работу вы-
браць.

— Ну, дык пойдзем, — кажа бацька, — у свет, 
паходзім, паглядзі́м, што людзі робяць.

Сабраліся і пайшлі.
Ідуць так памале́ньку, сыны да ўсяго прыгляда́- 

юцца, думаюць, якую работу ім выбраць.
Падышлі да адной вёскі. Бачаць: стаіць пры кан-

цы вёскі ку́зня. Зайшлі яны ў кузню. Прывіталіся 

да каваля, пагаварылі. Старэйшы сын нават молат 
у рукі ўзяў — памог кавалю сякеру вы́каваць.

І зноў далей рушылі.
Падышлі да другой вёскі. Старэйшы сын пагля

дзеў туды-сюды: не відаць кузні ў гэтай вёсцы. Вось 
ён і кажа да бацькі:

— А чаму б і тут кузню не паставіць? Я мог бы за 
каваля застацца. Мне гэта работа падабаецца.

Бацька зарадаваўся: знайшоў, думае, большы сын 
сабе спосаб да жыцця!

— Добра, — кажа, — будзь кавалём у гэтай вёсцы.
Паставіў ён сыну кузню, той і пачаў кавальскаю 

справаю займацца. Людзі яго хваляць, і сам ён сваёю 
работаю задаволены.

А меншы сын, колькі ні ходзіць, — ніяк не можа 
сабе работу выбраць.

Ідзе ён аднаго разу з бацькам каля лугу. Бачыць — 
пасецца на лузе вол. А вёска далекавата, і  пастуха 
не відаць.

—	 Ці	 не	 пачаць	 мне,	 бацька,	 валоў	 кра́сці?	—	
кажа	сын.	—	Работа	гэта	лёгкая,	і	кожны	дзень	з	мя-
сам	буду.	Растаўсцею	і	сам,	як	вол.

—	 Крадзь,	—	 кажа	 бацька.	—	 На	 тое	 ж	 я	 цябе	
і	ваджу́,	каб	ты	сабе	які	ста́лы	занятак	выбраў.

Заняў	сын	вала	 і	пагнаў	дахаты.	А	бацька	кажа:
—	Пачакай	 мяне	 пры	 лесе	—	 мне	 трэба	 яшчэ	 ў	

гэту	вёску	загля́нуць:	там	адзін	мой	знаёмы	жыве...
Гоніць	 сын	вала́	 ды	ўсё	 азіраецца,	 як	 воўк,	ці	 не	

бяжыць	хто	за	ім.	Пакуль	да	лесу	дагнаў,	дык	добра	
такі	перадрыжаў.	Аж	млосна	ад	страху	зрабілася.

Пачакаў	 ён	на	 ўзлеску,	 пакуль	 бацька	 вярнуўся,	
і	пагналі	разам	вала	дахаты.

Зарэзалі	дома	вала,	знялі	шкуру	ды	пачалі	варыць	
свежаніну.

Наварылі,	бацька	кажа	сыну:
—	Вось	што,	 сынку,	 давай	 знімем	меркі	 і	 пагля-

дзі́м,	хто	з	нас	ад	гэтага	вала	пасыцее.
Узяў	ён	шнурок,	змераў	шыю	сабе	і	сыну	і	завязаў	

вузельчыкі.

Пафантазіруйце.	Паразважайце,	хто	з	герояў	каз-
кі	пасыцее	і	чаму.

Селі	 за	 стол.	Бацька	 есць	 спакойна,	 а	 сын	усё	на	
дзверы	паглядае:	ці	не	 ідзе	хто	вала	шукаць?	Забрэ-
ша	сабака,	пройдзе	ці	праедзе	хто	—	сын	за	мяса	ды	
ў	каморку	хаваецца...	А	ў	самога	рукі	і	ногі	дрыжаць.

І	пайшло	так	дзень	за	днём.
З’елі	нарэшце	таго	вала.	Бацька	кажа	сыну:
—	А	цяпер	давай	шыі	мераць:	хто	з	нас	пасыцеў?

ПафантазіруйцеПафантазіруйце

Памералі, дык у бацькі шыя ўдвая патаўсцела, 
а ў сына ўдвая патанчэла. Дзі́віцца сын:

— Чаму гэта так?
— Бо ты еў крадзенага вала, — кажа бацька.
— Дык жа і ты крадзенага еў!
— Не, я заплаціў за вала гаспадару і еў, як свайго. 

Таму я і пасыцеў. А ты як сядзеш за стол, дык страх 
адразу на шыю — скок і душыць! Праз гэта яна і ху-
дзее. Ад крадзенага, брат, не пасыцееш!

1.	 Паразважайце, чаму бацька вырашыў дапамагчы 
сваім сынам у выбары сталага занятку. 

2.	 Як ён аднёсся да выбару старэйшага сына? Пра 
што гэта гаворыць? 

3.	 Знайдзіце эпізод, які адпавядае малюнку. Прачытай­
це яго па асобах. Аб чым сведчыць размова бацькі 
з сынам? 

4.	 Ці пагадзіўся бацька з выбарам меншага сына  — 
красці чужое? Чаму? 

5.	 Чаму бацька тайком ад сына заплаціў гаспадару за 
вала? 

6.	 Як меншы сын, абраўшы «лёгкую работу», адчуваў 
сябе кожны дзень? Знайдзіце і зачытайце адказ 
у тэксце. 

7.	 Складзіце план казкі і перакажыце яе блізка да 
тэксту.

Чаму можна павучыцца ў герояў казкі «Ад кра
дзенага не пасыцееш»? Чаму нельга браць чужое, 
красці?

